
Angirasamunipranitam Shriman Narayaniya Mahatmyam

அங்கி³ரோமுநிப்ரணீதம் ஶ்ரீமந்நாராயணீயமாஹாத்ம்யம்

த்⁴யாநம்- (1)
ஶ்ரீமந்நாராயணீயே நிஹிதநிஜதநும் நித்யமார்த்திம் ஹரந்தம்
பா³லாநாநந்த³யந்தம் கு³ருபவநபுராதீ⁴ஶமார்த்³ராந்தரங்க³ம் ।
பா³ஹுப்⁴யாம் தா⁴ரயந்தம் ப்ரியதர நவநீதாம்ரு’தம் சாத்மலிலா-
பூர்ணம் க்³ரந்த²ம் ச பா⁴ந்தம் ஜநஹ்ரு’த³யநப⁴ஶ்சந்த்³ரமேகம் ப⁴ஜேஹம் !

த்⁴யாநம்- (2)
ஶ்ரீக்ரு’ஷ்ணகமலாகாந்த கருணாவருணாலய ।
வயம் த்வாம் ஶரணம் யாமோ ஹர நோ நிகி²லாமயாந் ॥
கு³ருரூபமஹாபா⁴க³ கதா²கத²நகோவித³ ।
கர்தவ்யம் போ³த⁴யித்வா நோ ஜீவிதம் ஸப²லம் குரு ॥

ப்ரத²மோऽத்⁴யாய:
வ்யாஸ உவாச-
உல்ப்பத்திஸ்தி²திநாஶேஷு ரஜஸ்ஸத்வதமோஜுஷே ।
அகு³ணாய மஹாதாபநாஶநாயாத்மநே நம: ॥ 1॥
ரு’ஷிமங்கி³ரஸம் கௌத்ஸ: கதா³சித் ஸாது⁴ ப்ரு’ஷ்டவாந் ।
கலிம் து³ர்விஷஹம் லோக: கத²ம் லகு⁴ தரிஷ்யதி ॥ 2॥
ததா³ க²லு புராணாநாம் ப்ரசாரோ வா ப⁴வேத³பி ।
தாம்ஸ்தாம்ஶ்ச மஹதோ க்³ரந்தா²ந் ஶ்ரோதும் கஶ்ஶக்நுயாஜ்ஜந: ॥ 3॥
அங்கி³ர உவாச-
ஜ்ஞாநேநாத்மநி பஶ்யாமி தவ ப்ரஶ்நஸ்ய நிர்ணயம் ।
வ்யாஸவாக்யேந தல்ஸர்வம் வக்ஷ்யாமி ஶ்ருணு ஸாம்ப்ரதம் ॥ 4॥
வ்யாஸ உவாச-
பாவநீமிலிதா யத்ர க³ங்கா³ யமுநயா ஸஹ ।

தத்ர புண்யதமே தே³ஶே கதா³சித்³ரு’ஷிஸத்தமா: ॥ 5॥
தபோநிரஸ்தது³ரிதா த³யாவந்தஸ்ஸுநிர்மலா: ।
ஜக³தாம் ஹிதமிச்ச²ந்தஸ்ஸததம் வ்ரதஶாலிந: ॥ 6॥
கலிதோ³ஷப்ரஶமநம் நி:ஶ்ரேயஸகரம் பரம் ।
ப³ஹுவத்ஸரநிர்வர்த்யம் மஹாஸத்ரம் விதேநிரே ॥ 7॥
ஸமஸ்தது³ரிதச்சே²தி³ ப⁴வாமயமஹௌஷத⁴ம் ।
ஸர்வலோகஹிதம் பு³த்³த்⁴வா வர்தமாநம் தத³த்³பு⁴தம் ॥ 8॥
ஶிஷ்யோ மஹர்ஷேர்வ்யாஸஸ்ய ஸூத:ஸர்வபுராணவித் ।
கௌதுகாதா³க³தஸ்தத்ர தி³த்³யக்ஷுர்முநிமண்ட³லம் ॥ 9॥
தே ச தத்ர ஸமாயாந்தம் முநயோ ஹர்ஷதுந்தி³லா: ।
நிரீக்ஷ்ய ஸத்வரதரா:ஸத³குர்வத ஸாது⁴ தம் ॥ 10॥
ப்ரக்³ரு’ஹ்ய ச ஸமாஸீநம் ஸபர்யாம் ப்ரீதமாநஸம் ।
ப்ரோசுஶ்ச முநிவர்யாஸ்தே வசநம் விநயாந்விதா: ॥ 11॥
ரு’ஷய:ஊசு:-
ஹே ஸூத ஸ்வாக³தம் தேஸ்து ஸுதி³நம் ஜாதமத்³ய ந: ।
த⁴ந்யாஶ்ச வயமேதே த்வம் ஸஹஸா யதி³ஹாக³த: ॥ 12॥
வ்யாஸஸ்ய ப்ரியஶிஷ்யத்வாத்³விசித்ராணாம் த்வமாகர: ।
கதா²நாம் சாருமஹஸாம் மணீநாமிவ ஸாக³ர: ॥ 13॥
யச்ச பூ⁴தம் யச்ச பா⁴வி வர்தமாநம் ச பா⁴தி யத் ।
த்வயா நாவிதி³தம் கிஞ்சித³ஸ்தி லோகேஷு ஸாம்ப்ரதம் ॥ 14॥
அஸ்மத்³ பா⁴க்³யமஹிம்நைவ ஸம்ப்ரத்யாக³தவாநஸி ।
ஶுபா⁴ஶுபே⁴த்³ய லோகாநாம் ஶ்ரோதவ்யம் கிஞ்சித³ஸ்தி ந: ॥ 15॥
கலாவிஹ யுகே³ கோ⁴ரே ஸம்ப்ராப்தே து³ரிதாகரே ।
வர்ணாஶ்ரமாசாரரிபௌ விஷ்ணுப⁴க்திவிகா⁴திநி ॥ 16॥
குகர்மநிரதோ நித்யம் ஸ்வார்த²பூரணதல்பர: ।
நிபதேந்நிரயே லோகோ நைதி ஜாது பராம் க³திம் ॥ 17॥
ந கோऽபி ஸுக்ரு’தம் கர்தும் ஶக்நோதி கலிவைப⁴வாத் ।
அத: கிமத்ர ந: கார்யம் வக்தவ்யம் ததி³த³ம் த்வயா ॥ 18॥

ஶ்ரீ ஸூத உவாச-
ஸத்³ரு’ஶம் ப⁴வதாமேதத் ஜக³தாம் ஹிதமிச்ச²தாம் ।
கதா³சித் ஜ்ஞாதமப்யர்த²ம் பரம் ப்ரு’ச்ச²ந்தி பண்டி³தா: ॥ 19॥
யத³ர்த²மநுயுக்தோऽஹமித³ம் ஸாது⁴ வதா³மி வ: ।
ஶ்யணுதாவஹிதாஸ்ஸந்தஸ்ஸம்ஶயாநாம் நிரஸ்தயே ॥ 20॥
அஸ்தி பா⁴க³வதம் நாம புராணம் கு³ருணா க்ரு’தம் ।
நி:ஶ்ரேயஸகரம் ஸந்த: கலௌ கலுஷசேதஸாம் ॥ 21॥
ஸமேऽபி யாந்தி தச்ச்²ருத்வா ஸப்தாஹேந பராம் க³திம் ।
தந்நாந்வேஷ்டவ்யமபரம் ஸத்யஸ்மிந் ஸர்வஸித்³தி⁴தே³ ॥ 22॥
ஸஹஸ்ரப்³ரஹ்மஹா வாபி யச்ச்²ருத்வா யாதி ஸத்³க³திம் ।
தந்நாந்வேஷ்டவ்யமபரம் ஸத்யஸ்மிந் ஸர்வஸித்³தி⁴தே³ ॥ 23॥
ரு’ஷய:ஊசு:-
யத³ப்⁴யதா⁴யி ப⁴வதா ஸத்யமேதந்ந ஸம்ஶய: ।
இத³மேவாத்ர பர்யாப்தம் லோகாநாம் ஶிவஸித்³த⁴யே ॥ 24॥
கிந்து காலேந கியதா கலௌ ப்ரப³லதாம் க³தே ।
ப⁴விஷ்யந்தி ஜநாஸ்ஸர்வே லலநாமத்³யதத்பரா: ॥ 25॥
பராபகாரநிரதா: பரதா³ராபஹாரிண: ।
விமுக்தஸ்வகுலாசாரா நாஸ்திகா: பண்டி³தப்³ருவா: ॥ 26॥
அநதீ⁴தாக³மா வ்யக்³ராஶ்சபலா மாரகிங்கரா: ।
ஸத்கர்மவிமுகா:² பாபா விஷ்ணுப⁴க்திவிவர்ஜிதா: ॥ 27॥
புராதநம் கவிகுலம் ஹஸந்தோ மந்த³பு³த்³த⁴ய: ।
ஶ்ருதிஸ்ம்ரு’திபுராணாநி நிந்த³ந்தோ நிரபத்ரபா: ॥ 28॥
குகர்மநிரதாஸ்ஸந்தோ நரகாத³பி நிர்ப⁴யா: ।
பூ⁴மேர்பா⁴ராயமாணாஶ்ச ப்⁴ரமிஷ்யந்தி ததஸ்தத: ॥ 29॥
விஸ்தீர்ணமர்த²ப³ஹுளமித³ம் பா⁴க³வதம் ததா³ ।
ஶ்ரோதும் ஜநா ந ஶக்ஷ்யந்தி நிகி²லேநாகுலாஶயா: ॥ 30॥
அத: கிமத்ர கர்தவ்யம் ததா³ ஶ்ரேயஸ்கரம் ந்ரு’ணாம் ।

லகு⁴ சாந்யத³ஶக்யம் வா விதா⁴தும் ஸர்வமுச்யதாம் ॥ 31॥
ஸூத உவாச-
இத³மேவ ப்⁴ரு’ஶம் நாஸ்தி பரம் பரமபாவநம் ।
விதா⁴தும் கிஞ்சித³ந்யது கு³ருணாபி ந ஶக்யதே ॥ 32॥
ததா²பி முநயஶ்சித்தே சிந்தாம் குருத மா சிரம் ।
யதஸ்ஸ ப⁴க³வாநேவ பாதீத³ம் ஸசராசரம் ॥ 33॥
இத³மேவ ஸுஸங்க்ஷிப்தம் வ்யாஸ: காலே கரிஷ்யதி ।
ஏகாஹேநைவ ஸகலம் ஶ்ரோதும் ஶக்யம் யதா² ஜநை: ॥ 34॥
நாராயணேந விபு⁴நா ததா²ஜ்ஞப்தஸ்ஸ மத்³கு³ரு: ।
அதோ ப⁴வத்பி⁴ரது⁴நா விசாரோ ந விதீ⁴யதாம் ॥ 35॥
யதா³ த⁴ர்ம:க்ஷயம் யாதி வ்ரு’த்³தி⁴மேதி ததே²தர: ।
ததா³ து ப⁴க³வாநத்ர கிம் ந தம் பாதி ஶாஶ்வதம் ॥ 36॥
ரு’ஷய:ஊசு:-
ஸூத ஸூத மஹாபா⁴க³ வ்யாஸஶிஷ்ய த³யாநிதே⁴ ।
ந யாமஸ்த்ரு’ப்திமது⁴நா ததஸ்ஸர்வம் வத³ஸ்வ ந: ॥ 37॥
மந்தா³ நயந்தி தம் காலம் சிந்தயைவ து³ரந்தயா ।
அமந்தா³ஹி கதா²ம் ஸாது⁴ ஶ‍்ரு’ண்வந்தஸ்ஸஜ்ஜநோதி³தாம் ॥ 38॥
நாராயணஸ்ஸ ப⁴க³வாந் முநிம் ஸத்யவதீஸுதம் ।
ஆதி³ஷ்டவாந் யதா² தச்ச ஶ்ரோதும் கௌதுகமஸ்தி ந: ॥ 39॥
ஸூத உவாச-
ப⁴வத்³பி: ⁴ ஸாது⁴ ப்ரு’ஷ்டம் தத் கார்த்ஸ்ந்யேநைவ வதா³மி வ: ।
ப்ரு’ச்ச²தாமேவ வக்தவ்யமிதி மே கு³ருணோதி³தம் ॥ 40॥
வந்த³மாநம் த³யாமூர்த்திம் வ்யாஸமாஹூய ஜாதுசித் ।
நாராயணஸ்ஸ ப⁴க³வாநுவாச ப்ராஞ்ஜலிம் வச: ॥ 41॥
நாராயண உவாச-
முநே பா⁴க³வதம் நாம புராணம் யத்த்வயா க்ரு’தம் ।
மத்³ப⁴க்திஜநகம் புண்யம் மத்ப்ரீதிகரமுத்தமம் ॥ 42॥
கலௌ ஸத்கர்மஹீநாநாம் ஸர்வஸித்³தி⁴கரம் ந்ரு’ணாம் ।

ஸப்தாஹேந ஶ்ருதமித³ம் ப⁴விதா நாத்ர ஸம்ஶய: ॥ 43॥
உபப³ர்ஹணக³ந்த⁴ர்வ: ஶாபக்³ரஸ்தோப⁴வத் புரா ।
பஶ்சாதி³த³ம் து ஶ்ருத்வைவ ஸத்³ப்⁴யோ மஜ்ஜநதாம் க³த: ॥ 44॥
கலௌ பாபமயே சாத்ர பூ⁴யோ மூர்ச்ச²தி விஸ்த்ரு’தம் ।
ஶ்ரோதும் ந நிகி²லேநேத³ம் ஶக்ஷ்யந்தி ஹதபு³த்³த⁴ய: ॥ 45॥
அதோ ப⁴வாநேததே³வ ஸங்க்ஷிப்தம் தந்துமர்ஹதி ।
விவஶைரபி ஸம்பூர்ணம் ஶ்ருயேதைகாஹதோ யதா² ॥ 46॥
ஸஹஸ்ரோத்தரபத்³யாட்⁴யம் நாநாவ்ரு’த்தவிராஜிதம் ।
ப்ரஸாத³கு³ணஸம்பந்நம் யமகாத்³யைரலங்க்ரு’தம் ॥ 47॥
மந:ப்ரஹ்லாத³நம் ஸத்³ய:ஸரஸம் காவ்யஸமிதம் ।
லளிதைர்ல்லௌகிகைஶ்ஶப்³தை:³ கர்தவ்யம் ப⁴வதாகி²லம் ॥ 48॥
புராணஸம்ஜ்ஞமேதத்து ஸ்தோத்ரஸம்ஜ்ஞம் ததா³ ப⁴வேத் ।
கதா³ விதீ⁴யதாமேதத் பா³ஹுல்யேந தது³ச்யதே ॥ 49॥
சதுஸ்ஸஹஸ்ரே ஶரதா³ம் வ்யதீதே த்ரிஶதாதி⁴கே ।
கலௌ மத்கலயா யுக்தோ நிளாதீரே த்³விஜாந்வயே ॥ 50॥
மமைவ நாம்நா விக்²யாதோ ப⁴விஷ்யதி ப⁴வாந் புந: ।
ததா³ மயோக்தம் கர்தவ்யம் வச்மி கிஞ்சித³பி ஸ்பு²டம் ॥ 51॥
பு⁴வமேத்ய ப⁴வாந்நூநம் மம மாயாவிமோஹித: ।
விஜ்ஞோऽபி விஷயீ தத்ர காலம் கஞ்சந நேஷ்யதி ॥ 52॥
ததா²பி ஸுப³ஹூந் க்³ரந்தா²ந் வித்³வத்ஸூதமந:ப்ரியாந் ।
ரசயந் பவநவ்யாதி⁴பீடி³தோத² ப⁴விஷ்யதி ॥ 53॥
ததோ ராமாநுஜாக்²யேந கேரளேஷு யஶோவதா ।
மத்³ப⁴க்தேநோபதி³ஷ்ட்டஸ்த்வம் மத்³வாக்யம் ஸம்ஸ்மரிஷ்யஸி ॥ 54॥
ததோ விநா விளம்பே³ந பூதே கு³ருமருத்புரே ।
வஸதோ மேக்³ரத:ஸ்தி²த்வா குரு கார்யமித³ம் ஶுப⁴ம் ॥ 55॥
நாராயணாபி⁴ஸம்ப³ந்தா⁴த்³ த்³வேதா⁴ ஸ்தோத்ரமித³ம் மஹத் ।
நாராயணீயமித்யேவ ஸர்வத்ர விதி³தம் ப⁴வேத் ॥ 56॥

ஸர்வபாபஹரம் புண்யம் கலௌ கலுஷிதாத்மநாம் ।
நி:ஶ்ரேயஸகரம் சாபி ப⁴விஷ்யதி ந ஸம்ஶய: ॥ 57॥
ஸூத உவாச-
இதி ஶ்ருத்வா மம கு³ரு:ஸாக்ஷாந்நாராயணோதி³தம் ।
ஶ்ரோதும் ச கிஞ்சித்தஸ்யைவ தஸ்தௌ² ப்ராஞ்ஜலிரக்³ரத: ॥ 58॥
ப்ரு’ஷ்டம் ப⁴வத்³பி⁴ரது⁴நா நநு ஸாவதா⁴நை-
ர்யத்தந்மயா கு³ருமுக²ஶ்ருதமீரிதம் வ: ॥ 59॥
ஏதாவதா து ப⁴வதாம் யதி³ நாப்யலந்தா ।
ப்ரு’ச்ச²ந்து ஸாது⁴ முநய: கத²யாமி ஸர்வம் ॥ 60॥
இத்யாங்கி³ரஸே ஶ்ரீமந்நாராயணீயமாஹாத்ம்யே நாராயணீயோல்பத்திகத²நம் நாம
ப்ரத²மோऽத்⁴யாய: ।

த்³விதீயோऽத்⁴யாய:
வ்யாஸ உவாச-
இதி ஸூதவச: ஶ்ருத்வா முநயோ ஹ்ரு’ஷ்டசேதஸ: ।
தம் புந: பரிபப்ரச்சு²ர்ல்லோகாநுக்³ரஹதத்பரா: ॥ 1॥
ரு’ஷய:ஊசு:-
ஸூத ஸூத மஹாபா⁴க³ஸர்வஜ்ஞ விது³ஷாம் வர ।
ந த்ரு’ப்யாமோ வயம் ஸர்வே த்வத்³வாக்யாம்ரு’தபாநத: ॥ 2॥
நநு ஸூத ப⁴வத்³வாக்யாத³ஶக்யம் மந்துமந்யதா² ।
ஸுஜ்ஞாதமது⁴நாஸ்மாபி: ⁴ க்ரு’தார்தா²ஶ்ச வயம் முநே ॥ 3॥
தத³ப்யுதே³தி ஶ்ரோதவ்யமபரம் கிஞ்சித³ஸ்தி ந: ।
விது³ஷாமபி நாபைதி விவித்ஸா ஜாது சேதஸ: ॥ 4॥
ஶ்ரோதவ்யம் கேந விதி⁴நா படி²தவ்யம் ச தத்ததா³ ।
இத³ம் ச ஸகலம் ஸாது⁴ ப⁴வாநேவ ப்³ரவீது ந: ॥ 5॥
அத்³யாவதி⁴ ந சாஸ்மாகம் த்வது³க்தம் ஶ்ருதிகோ³சரம் ।
இதிஹாஸபுராணேஷு குத்ர க்ரு’ஷ்ணேந கீர்திதம் ॥ 6॥
த்ரிகாலஜ்ஞேந நியதம் ஸதா³ லோகஹிதைஷிணா ।

ப்ரியஶிஷ்யாய ப⁴வதே கதி²தம் கு³ருணாகி²லம் ॥ 7॥
ஸூத உவாச-
ரு’ஷய:ஸாது⁴ ப்ரு’ஷ்டோऽஹம் ப்ரஷ்டவ்யம் யந்மநீஷிபி: ⁴ ।
ஶ்ரோதவ்யம் ச ஸமைரேவ கலௌ மர்த்யைர்விஶேஷத: ॥ 8॥
ப்ரஷ்டவ்யம் நைவ ப்ரு’ச்ச²ந்தி ஶ்ரோதவ்யம் நைவ ஶ‍்ரு’ண்வதே ।
கர்தவ்யம் நைவ குர்வந்தி கலௌ முஹ்யந்தி மாநவா: ॥ 9॥
ஸந்தஸ்தத³பி⁴தா⁴ஸ்யாமி யந்மே கு³ருமுகா²ச்ச்²ருதம் ।
ஸ்வயம் நாராயணேநைவ கு³ரவே ஸமுதீ³ரிதம் ॥ 10॥
நாராயணீயரசநா கீத்³ரு’ஶீ ஸ்யாத் கதே³தி ச ।
ஶ்ருத்வாத² மத்³கு³ரு: க்ரு’ஷ்ண: க்ரு’ஷ்ணம் பப்ரச்ச²ஸாஞ்ஜலி: ॥ 11॥
க்ரு’ஷ்ண உவாச-
நாராயண மஹாதே³வ தே³வதே³வ ஜக³த் ப்ரபோ⁴ ।
த்வதா³ஜ்ஞாம் பாலயிஷ்யாமி ஸந்தே³ஹோஸ்தி ததா²பி மே ॥ 12॥
கோ வக்தா கீத்³ரு’ஶ: ஶ்ரோதா கால: கஶ்ச ப²லப்ரத:³ ।
அஸ்யாரம்பே⁴ விராமே ச கிம் கிம் கர்தவ்யமஸ்தி ச ॥ 13॥
இத்யாத்³யஶேஷமத்³யைவ மஹ்யம் ஶுஶ்ரூஷவே வத³ ।
யதோ விப²லதாமேதி யஜ்ஞோ விதி⁴விவர்ஜித: ॥ 14॥
ஸூத உவாச-
ஶ்ருத்வைதந்மத்³கு³ரோர்வாக்யம் ப⁴க³வாந் ப⁴க்தவத்ஸல: ।
ப்ரஹஸ்ய ப்ரோக்தவாநஸ்ய யஜ்ஞஸ்ய விதி⁴மாதி³த: ॥ 15॥
ஶ்ரீ ப⁴க³வாநுவாச-
முநே லோகஹிதம் கர்துமத்³யாபி த்வம் ஸமீஹஸே ।
க: கரோத்யேவமந்யஸ்து தேந துஷ்டோஸ்ம்யஹம் த்வயி ॥ 16॥
யாத்³ரு’க³ஸ்ய புராணஸ்ய ஶ்ருதிபாட²விதௌ⁴ விதி: ⁴ ।
ஸ்தோத்ரஸ்யாபி ஸதா³ தஸ்ய ஸ ஏவ க்ரம உத்தம: ॥ 17॥
நிரஸ்தஸுக்ரு’தஸ்ய ஸ்யாத் கலே: ப்ரகு³ணிதைநஸ: ।
ஸமுல்லஸதி ஸாம்ராஜ்யே ந ஶக்யம் கர்துமேஷ து ॥ 18॥
வர்ணாஶ்ரமாசாரமுசோ நாஸ்திகா த³ம்ப⁴சாரிண: ।

யயா கயாபி வித⁴யா யதமாநா த⁴நாயிதும் ॥ 19॥
நிந்த³ந்த:ஸ்வகுலாசாரம் ஸமுந்நத்³தா⁴ஸ்ஸநாதநம் ।
விட³ம்ப³யந்த: கர்மாணி வைதி³காநி யதா² ததா² ॥ 20॥
ஜக⁴ந்யஜாசாரபரா நிஸ்த்ரபா மந்த³பு³த்³த⁴ய: ।
ஆட³ம்ப³ரப்ரதா⁴நாஶ்ச ப⁴விஷ்யந்தி த்⁴ருவம் ஜநா: ॥ 21॥
கிஞ்ச வர்ஷஸஹஸ்ரேஷு வ்யதீதேஷ்வத² பஞ்சஸு ।
அராஜகா ச ஜக³தீ ஸகலேயம் ப⁴விஷ்யதி ॥ 22॥
அதோ விதி⁴ம் ப்ரவக்ஷ்யாமி ஶக்யம் கர்தும் ததா³ ஜநை: ।
புநரேதத் ஸ்வஶிஷ்யாய வக்தவ்யம் ப⁴வதாகி²லம் ॥ 23॥
ஆதௌ³தை³வஜ்ஞமாஹூய ஶுப⁴காலஸ்ய நிர்ணய: ।
கர்தவ்யஶ்சாத² யஜ்ஞார்த²ம் ஸம்பா⁴ராநாஹரேத் ஸுதீ:⁴ ॥ 24॥
மண்ட³பம் காரயேத் பஶ்சாத் நாநாஶில்பவிராஜிதம் ।
ஶைத்யஸ்ய ச ததோ²ஷ்ணஸ்ய பா³தா⁴த்ர ந ப⁴வேத்³யதா² ॥ 25॥
அத² பா⁴க³வதேப்⁴யஶ்ச பத்ரம் ப்ரேஷ்யம் விஶேஷத: ।
ப்ராயஸ்தத்ர விலேக்²யம் து ஶ்ரூயதாம் முநிஸத்தம! ॥ 26॥
அத்³யாரப்⁴ய மஹாத்மாநோ ஜ்ஞாநயஜ்ஞோ ப⁴விஷ்யதி ।
அத்ர நாராயணீயஸ்ய வாசநம் ஸர்வதா² ப⁴வேத் ॥ 27॥
யதா²வகாஶமத்ரைத்ய ப⁴வந்த: ஶ்ரத்³த⁴யாந்விதா: ।
பா⁴க³ம் குர்வந்து ஸந்தாபத்ரயநாஶோ யதோ ப⁴வேத் ॥ 28॥
யதி³ஸ்யாத³வகாஶோ வ: கார்த்ஸ்ந்யேந ஶ்ரோதுமத்ர யத் ।
பூர்வபுண்யேந லப்⁴யம் தந்மா முஞ்சத கதா³சந ॥ 29॥
ஆசார்ய:ஸம்ஸ்க்ரு’தாபி⁴ஜ்ஞோ ப⁴க்திமாந் காவ்யமர்மவித் ।
வித்தலோப⁴விஹீநஶ்ச வரணீய:ஸுதீ⁴மதா ॥ 30॥
வஸ்த்ரமால்யாதி³தா³நேந தோஷயேத்தம் ப்ரயத்நத: ।
அந்யதா² து விதி⁴ர்ந்யூநோ மந்யதே ஸாது⁴பி⁴ஸ்ததா³ ॥ 31॥
அத்ர பூஜாவிதா⁴நார்த²ம் ப⁴க்திமந்தம் ச கஞ்சந ।
வரயேச்ச யதா²சார்யம் பூர்வம் மாஹாத்ம்யவாசநாத் ॥ 32॥

ஸர்வவிக்⁴நவிகா⁴தார்த²ம் க³ணநாத²ம் ப்ரஸாத³யேத் ।
யஜ்ஞாரம்பே⁴ படே²ந்நித்யம் விஷ்ணோர்ந்நாமஸஹஸ்ரகம் ॥ 33॥
கதா²ரம்பே⁴ து கர்தவ்யா ப⁴க³வத்புரதோர்த²நா ।
அத² வக்துஶ்ச ஸா கார்யா க்ரமேணோப⁴யமுச்யதே ॥ 34॥
ஶ்ரீக்ரு’ஷ்ண கமலாகாந்த கருணாவருணாலய ।
வயம் த்வாம் ஶரணம் யாமோ ஹர நோ நிகி²லாமயாந் ॥ 35॥
கு³ருரூப மஹாபா⁴க³ கதா²கத²நகோவித³ ।
கர்தவ்யம் போ³த⁴யித்வா நோ ஜீவிதம் ஸப²லம் குரு ॥ 36॥
ஶ்ரோதார: ஶ்ரத்³த⁴யா ப⁴க்த்யா ஶ‍்ரு’ணுயு:ஸ்தோத்ரமுத்தமம் ।
உபக்ரமேவஸாநே ச நமஸ்குர்யுர்யதா²விதி⁴ ॥ 37॥
ஏகைகத³ஶகஸ்யாந்தே நீராஜநமுபாசரேத் ।
அந்யத்ராபி க்வசித் கார்யம் கர்மிணா து யதோ²சிதம் ॥ 38॥
தி³நே தி³நே விராமே து வக்தா ஶ்ரோதஜநைஸ்ஸஹ ।
அஷ்டோத்தரஶதம் ஶௌரேர்ந்நாம்நாம் ஜப்யம் யதா²யத²ம் ॥ 39॥
த்ரிமது⁴ர பாயஸ லட்³டு³கமோத³கஶஷ்குல்யபூபபக்வாதீ³ந் ।
தத்தத்³தி³நாநுயோஜ்யம் நிவேத்³ய த³த்³யாத் ஸமஸ்தப⁴க்தேப்⁴ய: ॥ 40॥
ஜந்மாஷ்டம்யாமித³ம் ஶ்ருத்வா ஸர்வாந் காமாநவாப்நுயாத் ।
ஸப்தாஹேந ஶ்ராவணேऽஸ்ய ஶ்ரவணம் முக்திதா³யகம் ॥ 41॥
சைத்ரே ததா² ச வைஶாகே² ஶ்ரவணம் வரமுச்யதே ।
ஶ்ருத்வைதத் ப³ஹவ:ஸித்³தி⁴ம் க³மிஷ்யந்தி ததா³ ஜநா: ॥ 42॥
தி³நேநாத² யதா²ஶக்தி நிர்வர்த்யம் யதி³த³ம் ந்ரு’பி: ⁴ ।
க்ரு’தம் ஶ்ரத்³தா⁴லுபி⁴ர்ப⁴க்தை:ஸர்வம் ப்ரியகரம் ஹரே: ॥ 43॥
த்³ரவிடே³ ப³ஹவோ ப⁴க்தா: படி²ஷ்யந்தே ததா³த³ராத் ।
மஹாராஷ்ட்ரே விஶேஷேண ப்ரசாரோஸ்ய ப⁴விஷ்யதி ॥ 44॥
கலௌ மந்நித்யஸாந்நித்³த்⁴யபூதே கு³ருமருத்புரே ।
அத்³த்⁴யேஷ்யந்தி பரம் ப⁴க்தா பா³லகா: கவயோப்யத:³ ॥ 45॥
ஆவப்⁴ரு’த்²யம் ச தத் ஸ்நாநம் கர்மயஜ்ஞே மயோதி³தம் ।
ஜ்ஞாநயஜ்ஞேத்ர ப⁴க்தாநாம் கார்யமிச்சா²நுஸாரத: ॥ 46॥

வக்தாரம் தோஷயேத் ஸாது⁴ பூ⁴ஷாவஸ்த்ரத⁴நாதி³பி: ⁴ ।
யஜ்ஞாந்தே தத்ர துஷடே து ப்ரஸீதே³யுஶ்ச தே³வதா: ॥ 47॥
அத² தத்ராக³தாந் ப⁴க்தாந் தந்மால்யதுளஸீத³ளை: ।
தோஷயேத³ந்நதா³நைஶ்ச வசோபி⁴ர்மது⁴ரைரபி ॥ 48॥
ஸதா³ பேயா கதா² சேயம் ஶ்ரீமந்நாராயணாஶ்ரயா ।
யதா²ஶக்தி யதா²பு³த்³தி⁴ யதா²ருசி யதா²விதி⁴ ॥ 49॥
க்ரு’த்யாந்தரேண ப³த்³தோ⁴ வா தாபத்ரயஹதோऽபி வா ।
ஏகாஹேநாபி ஸம்ஶ்ருத்ய ஸுக²மேதி ந ஸம்ஶய: ॥ 50॥
ஸூத உவாச-
நாராயணோக்தம் ஶ்ருத்வாஸ்ய விதி⁴ம் விஸ்தரதோ கு³ரு: ।
துஷ்ட்ட்யா துஷ்டாவ தம் தே³வமவதாராந் த³ஶ ஸ்மரந் ॥ 51॥
ரு’ஷய:ஊசு:-
த³ஶாவதாரஸ்தோத்ரம் தத் ஸூத நோ வக்துமர்ஹஸி ।
கு³ரவோ ப்³ருவதே கு³ஹ்யமபி ஶிஷ்யஜநாய ஹி ॥ 52॥
ஸூத உவாச-
ஸ்தோத்ரம் தது³பதே³க்ஷ்யாமி ஶ‍்ரு’ணுதாவஹிதாத்மநா ।
ஸார்வகாமிகமேதது பட²தாம் ஶ‍்ரு’ண்வதாமபி ॥ 53॥
த³ஶாவதாரஸ்தோத்ரம்-1॥
ஹயக்³ரீவம் நிஹத்யாஶு வேதா³ந் ஸம்ரக்ஷிதும் புரா ।
த்⁴ரு’தமத்ஸ்யஸ்வரூபாய ஶ்ரீக்ரு’ஷ்ணாய நமோ நம: ॥ 54॥
த³ஶாவதாரஸ்தோத்ரம்-2॥
ததா³க்ஷீரோத³தௌ⁴ மக்³நமுத்³த⁴ர்தும் மந்த³ராசலம் ।
க்³ரு’ஹீதகூர்மரூபாய ஶ்ரீக்ரு’ஷ்ணாய நமோ நம: ॥ 55॥
த³ஶாவதாரஸ்தோத்ரம்-3॥
ஹிரண்யாக்ஷஹதாம் பூ⁴மிமுத்³த⁴ர்தும் ப்ரளயார்ணவாத் ।
த்⁴ரு’தபோத்ரிஸ்வரூபாய ஶ்ரீக்ரு’ஷ்ணாய நமோ நம: ॥ 56॥
த³ஶாவதாரஸ்தோத்ரம்-4॥

ஹிரண்யகஶிபும் ஹத்வா ஜக³தீமவிதும் புரா ।
ந்ரு’ஸிம்ஹகா³த்ரஸ்வீகர்த்ரே ஶ்ரீக்ரு’ஷ்ணாய நமோ நம: ॥ 57॥
த³ஶாவதாரஸ்தோத்ரம்-5॥
ப³லேர்த்³தி³வம் ஸமாதா³ய தே³வேப்⁴யோர்ப்பயிதும் புரா ।
த்⁴ரு’தவாமநரூபாய ஶ்ரீக்ரு’ஷ்ணாய நமோ நம: ॥ 58॥
த³ஶாவதாரஸ்தோத்ரம்-6॥
நிஹத்ய து³ஷ்டராஜந்யாந் த⁴ர்மம் ஸம்ரக்ஷிதும் புரா ।
க்³ரு’ஹீதராமரூபாய ஶ்ரீக்ரு’ஷ்ணாய நமோ நம: ॥ 59॥
த³ஶாவதாரஸ்தோத்ரம்-7॥
ராவணாத்³யஸதோ ஹத்வா த்ரிலோகீம் ரக்ஷிதும் புரா ।
த்⁴ரு’தராமஸ்வரூபாய ஶ்ரீக்ரு’ஷ்ணாய நமோ நம: ॥ 60॥
த³ஶாவதாரஸ்தோத்ரம்-8॥
தே⁴நுகாதீ³ந் நிஹத்யாஶு ஸத:ஸம்ரக்ஷிதும் புரா ।
த்⁴ரு’தராமஸ்வரூபாய ஶ்ரீக்ரு’ஷ்ணாய நமோ நம: ॥ 61॥
த³ஶாவதாரஸ்தோத்ரம்-9॥
பூ⁴பா⁴ரமுபஸம்ஹர்தும் வஸுதே³வஸ்ய வேஶ்மநி ।
க்³ரு’ஹீதாத்பு⁴தரூபாய ஶ்ரீக்ரு’ஷ்ணாய நமோ நம: ॥ 62॥
த³ஶாவதாரஸ்தோத்ரம்-10॥
கலேரந்தே க²லாந் ஹத்வா ஸத்யம் ஸ்தா²பயிதும் ஸதா³ ।
கல்கிரூபமுபாதா³த்ரே ஶ்ரீக்ரு’ஷ்ணாய நமோ நம: ॥ 63॥
அத² ப்ரீதைர்முநிஶ்ரேஷ்டை:² பூஜிதோ ரௌமஹர்ஷணி: ।
புந:ஸத்ஸங்க³லாபா⁴ய தீர்தா²தீர்த²ம் சசார ஹ ॥ 64॥
அங்கி³ர உவாச-
புராணேஷு ந குத்ராபி க்ரு’ஷ்ணேநாபி ப்ரகாஶிதம் ।
நாராயணீயமாஹாத்ம்யம் கௌத்ஸ துப்⁴யம் மயோதி³தம் ॥ 65॥
ரஹஸ்யாதிரஹஸ்யம் யதி³த³ம் நூநமித: பரம் ।

கர்ணாகர்ணிகயா ஶ்ருத்யா ஸர்வத்ர ப்ரசரிஷ்யதி ॥ 66॥
நாராயணீயஸ்தோத்ரஸ்ய பாராயணபராயணா: ।
இத³ம் பீத்வா பாயயந்து யதே²ஷ்டமபராநபி ॥ 67॥
நாராயணீயமஹிமாமதுலப்ரபா⁴வா-
மாபீய ஸூதவத³நாத³மிதாத³ரேண ।
மோக்ஷார்தி²நோऽபி முநயஸ்த்வத³ஸீயபாந-
லோலாயமாநமநஸோத²ஹரிம் ப்ரணேமு: ॥ 68॥
த³ஶாவதாராந் ஸம்ஸ்ம்ரு’த்ய ஸ்தோத்ரம் தத்து பட²ந்நர: ।
இஹ ச ப்ரேத்யபா⁴வே சபு⁴ங் க்தே காமாந்ந ஸம்ஶய: ॥ 69॥
மயா து ப்ரு’ஷ்டோ ஜநிதா கதா³சி-
து³பாதி³ஶந்மாமிதிவ்ரு’த்தமேதத்
புரோதி³தம் யத்³த⁴ரிணைவ தஸ்மை ।
மயா தவோக்தம் ஜக³தாம் ஹிதாய ॥ 70॥
இத்யாங்கி³ரஸே ஶ்ரீமந்நாராயணீயமாஹாத்ம்யே ஶ்ரவணவிதி⁴கத²நம் நாம
த்³விதீயோऽத்⁴யாய: ।

த்ரு’தீயோऽத்⁴யாய:
கௌத்ஸ உவாச-
ப⁴க³வந் ஸம்ஸாரஸாக³ரஸங்க்ராமக ஸார்வகாமிகாணி ப்³ராஹ்ம
வைஷ்ணவஶாங்கரஶாக்தகா³ணபத்யஸ்காந்த³வைவஸ்வதசாந்த்³ரநாவக்³ரஹரௌத்³ராணி
த்ரிம்ஶத³ஷ்டோத்தரஶதஸ்தோத்ராணி அத்³யாவதி⁴ மயாதி⁴க³தாநி
யாநி நாரதா³நகுஶலமுக²பா⁴க³வதர்ஷீணாம் முகா²ரவிந்தா³த்
தாபத்ரயஸந்தப்தாநாமநுக்³ரஹார்த²ம் ததா³ ததா³ விநிஸ்ஸ்ரு’தாநி ॥ 1॥
அத² கிமேதஸ்மாத் ப⁴க³வந் ப்³ரஹ்மாநுத்தமஸ்துதிநிகுரும்ப³
மகரந்த³பி³ந்து³ஸந்தோ³ஹாத் விசித்ய விநியோஜ்யமிதி நிதாந்தமந்த³ம் மம
ஸ்வாந்தம் ।
ஹந்த தோ³ளாயதே ॥ 2॥
அதஸ்தத்து ஸ்தோத்ரவரிஷ்ட²ம் ரு’ஷிச்ச²ந்தோ³தே³வதாதி³விதா⁴நுவித⁴யா ஸஹ ।
கார்த்ஸநேநாசஷ்டுமர்ஹதி நமோ நமஸ்தே ॥ 3॥

12 sanskritdocuments.org



அங்கி³ரோமுநிப்ரணீதம் ஶ்ரீமந்நாராயணீயமாஹாத்ம்யம்

அங்கி³ர உவாச- போ⁴ஸ்தாத! த்வயா ஸாத்⁴வேவ மமாபி⁴ப்ரு’ஷ்டம் ॥ 4॥
ஶுஶ்ரூஷுபி⁴ரந்தேவாஸிபி: ⁴ ஸதை³வமேவ நிதராம் பா⁴வ்யம் ॥ 5॥
த்வந்முகா²தே³வமேவ வத்ஸ மநஸ்து மம ஶுஶ்ரூஷதே ॥ 6॥
அத² கத²யாமி தே தத் ஸ்தோத்ரோத்³க⁴ம் யத்து ரஹஸ்யாதிரஹஸ்யம் ॥ 7॥
அத ஏவாதி⁴காரிணாபி கு³ருமுகா²தே³வாவக³ந்தவ்ய-மிதி வைதி³க
மார்க்³க³ப்ரதீ³பகேஷு நாநார்க்³க³ளகவசஸஹஸ்ரநாமாதி³
மந்த்ராகரேஷு புராணேதிஹாஸேஷு
குத்ராப்யநாவிஷ்க்ரு’தம் அக்ரு’தகவசஸாமாதி³விதா⁴துர்விதா⁴துமம
பிதுர்முக² சதுஷ்டயா: கதா³சிதே³காந்தே பூர்வமுகா²த் ஸாவதா⁴நஸ்யாஸ்ய ।
ஶ்ரோத்ராஞ்ஜலிபுடே வாமேதர ஏவாமீலிதாக்ஷம் த்ரிரபி⁴வ்ரு’ஷ்டம் ॥ 8-9॥
ததா²ஹி பிதா மே மாமேகாந்தே கதா³சிதா³ஹூயாஹ ॥ 10॥
வத்ஸ, கிஞ்சித் கத²யாமி ஶ‍்ரு’ணுஷ்வாவஹிதாத்மா ॥ 11॥
த்வயா லோகஸங்க்³ரஹார்த²ம் மர்த்யலோகே தத்ர தத்ர காலே ப்ரவ்ரஜநீயம் ॥ 12॥
அலங்க்⁴யவேகே³ந ப⁴க³வதா காலாக்²யேந பரிவர்தமாநயுக³யுக³ளயோ: சரமேண ।
கலிநா கலுஷமதீநாம் யதே³தது³பதே³ஷ்டவ்யம் ॥ 13॥
மயைவைதத் ஸர்க்³க³கர்மணி விநியோஜ்யமாநாய
ஸ்வப்ரவ்ரு’த்தஸர்க்³க³கர்மநிர்விக்⁴நஸம்பாத³நார்த²ம் மம பௌத்ராய
மாரீசாய ஸகலகாரணகாரணாபா⁴வ-ப்ரதியோகி³நோ மஜ்ஜநகாந்நாராயணமூர்த்தே
யதா²வக³தமுபதி³ஷ்டசரமஸ்தி ॥ 14॥
யத் கிஞ்சித³பிலிப்ஸு:ஆதௌ³ மந்த்ராப்லவநபூத: விஹிதம் ஸாந்த்⁴யாதி³கம்
யதா²விதி⁴ விதா⁴ய மந்த்ரமூர்த்திம் கோ³லோகநாத²ம்-
கோ³லோகநாத²ம் நதபாரிஜாதம் ।
கோ³கோ³பகோ³பீநயநாப்³ஜஸூரம்
நாநாவிபூ⁴ஷாபரிபூ⁴ஷிதாங்க³ம்
நமாமி க்ரு’ஷ்ணம் கருணாபயோதி⁴ம் ॥ 15॥
இதி ஸந்த்⁴யாய பூஜ்யத்வாத்³ரு’ஷிம் நாராயணம் ஶிரஸி அக்ஷரத்வாச்ச²ந்த³
ஆநுஷ்டுப⁴மதி⁴நாஸோத்தரோஷ்ட²ம், த்⁴யேயத்வாத்³தே³வதாம் கோ³லோகநாத²ம்
ஶ்ரீக்ரு’ஷ்ணபரமாத்மாநம் ஹ்ரு’தி³ ச மார்க்³க³ஶீர்ஷேண ஹஸ்தேந ந்யஸ்யைவம் ।

ஸஞ்ஜபேத் ॥ 16॥

ஶ்ரீக்ரு’ஷ்ணாஷ்டோத்தரஶதநாமஸ்தோத்ரம்

ஶ்ரீநாராயண: ரு’ஷி: -அநுஷ்டுப் ச²ந்த:³ -
கோ³லோகநாத:² க்ரு’ஷ்ணபரமாத்மா தே³வதா ।
கோ³லோகநாதோ² (1) கோ³விந்தோ³ (2) கோ³பிகாஜநவல்லப: ⁴ (3) ।
ராதி⁴காரமணோ (4) ரம்யோ (5) ராஜீவத³ளலோசந: (6) ॥ 17॥
கருணாஸாக³ர: (7) க்ரு’ஷ்ண: (8) காமகோடிமநோஹர: (9) ।
ஸர்வகர்தா (10)ஸர்வஹர்தா (11)ஸச்சிதா³நந்த³விக்³ரஹ: (12) ॥ 18॥
வேத³வேத்³யோ (13) விராட்³ரூபோ (14) விரிஞ்சிஹரவந்தி³த: (15) ।
வைகுண்ட²நிலயோ (16)விஷ்ணுர் (17)வாஸுதே³வோ (18)விராட்த்⁴வஜ: (19) ॥ 19॥
பய:பயோதி⁴மத்³த்⁴யஸ்த:² (20) பந்நகா³தி⁴பதல்பக:³ (21) ।
ஸர்வபூ⁴தகு³ஹாவாஸ: (22)ஸூர்யேந்து³நயந: (23)ஸ்வராட் (24) ॥ 20॥
ஶார்ங்க³த⁴ந்வா (25) ஶங்க²சக்ரக³தா³ம்பு³ஜலஸத்³பு⁴ஜ: (26) ।
ஶ்ரிதாபீ⁴ஷ்டத³மந்தா³ர: (27) ஶரண்ய: (28)ஶ்ரீத⁴ராத⁴வ: (29) ॥ 21॥
நவநீலக⁴நச்சா²யோ (30) நரநாராயணாத்மக: (31) ।
முமுக்ஷுஸேவ்யோ (32) மாயேஶோ (33)முகுந்தோ³ (34) மது⁴ஸூத³ந: (35) ॥ 22॥
மத்ஸ்யரூபத⁴ரோ (36) மாயீ (37) மநுரூபோ (38) மநுஸ்துத: (39) ।
கடோ²ரப்ரு’ஷ்ட²வித்⁴ரு’தமந்த³ர: (40) கமடா²க்ரு’தி: (41) ॥ 23॥
ஹேலாத்⁴ரு’தக்ரோட³தநு (42) ர்ஹிரண்யாக்ஷநிஹா (43)ஹரி: (44) ।
அத்³த்⁴வராத்மா (45) சலோத்³த⁴ர்தா (46)ऽச்யுதோ (47)ऽநுபமவைப⁴வ: (48) ॥ 24॥
நரஸிம்ஹாக்ரு’தி (49) ர்ந்நாத³நிராக்ரு’தமஹாஸுர: ॥ 50॥
ப⁴க்தப்ரஹ்லாத³வரதோ³ (51) ப⁴வஸாக³ரதாரக: (52) ॥ 25॥
வலபி⁴த்ஸஹஜோ (53) வந்த்³யோ (54) வாமநோ (55) ப³லித³ர்ப்பஹா (56) ।
த்ரிக்ரமாக்ராந்தபு⁴வந (57)ஸ்த்ரிதி³வேட்³ய (58)ஸ்த்ரிவிக்ரம: (59) ॥ 26॥
ப⁴க³வாந் (60) பா⁴ர்க்³க³வோ ராமோ (61) பீ⁴மகர்மா (62) ப⁴வப்ரிய: (63) ।
த³ஶாஸ்யஹந்தா (64) து³ர்த்³த⁴ர்ஷோ (65) ராமோ த³ஶரதா²த்மஜ: (66) ॥ 27॥
ப⁴வ்யோ (67) ப⁴ரதஶத்ருக்⁴நலக்ஷ்மணாக்³ரிமஸோத³ர: (68) ।

வஸிஷ்ட²விஶ்வாமித்ராதி³கு³ர்வாஜ்ஞாபரிபாலக: (69) ॥ 28॥
ஜாநகீமாநஸோல்லாஸீ (70) ஜடாயுஸ்வர்க்³க³தா³யக: (71) ।
வைவஸ்வதஸகோ² (72) பா³லிஹந்தா (73) வாயுஸுதப்ரிய: (74) ॥ 29॥
ஶப³ரீஸல்க்ரு’திப்ரீத: (75) ஶாகா²ம்ரு’க³ஸஹாயவாந் (76) ।
ரோஹிணீநந்த³நோ ராமோ (77) ரேவதீப்ராணவல்லப: ⁴ (78) ॥ 30॥
ஸூரஜாபே⁴த³ந: (79)ஸீரமுஸலாத்³யுத்³யதா³யுத: ⁴ ॥ 80॥
தே³வகீநந்த³நோ (81) தா³மோத³ரோ (82) த³ரவிநாஶந: (83) ॥ 31॥
வ்ரு’ந்தா³வநசரோ (84) வத்ஸப³காகா⁴த்³யஸுராந்தக: (85) ।
யோகே³ஶோ (86) யாத³வாதீ⁴ஶோ (87) யஶோதா³நந்த³நந்த³ந: (88) ॥ 32॥
கோ³ப்தா (89) கோ³வர்த்³த⁴நோத்³த⁴ர்தா (90)கு³ர்வபீ⁴ஷ்டப்ரதா³யக: (91) ।
காளியாஹீந்த்³ரத³ர்ப்பக்⁴ந: (92) கலேஶ: (93) காலநேமிஹா (94) ॥ 33॥
விது³ரோத்³த⁴வபீ⁴ஷ்மாதி³வந்த்³யோ (95) பா³ணமதா³பஹ: (96) ।
பாகாரிநந்த³நஸக:² (97) பாகஶாஸநஶாஸக: (98) ॥ 34॥
ஸுதா³மஸப்³ரஹ்மசாரீ (99)ஸீரபாணிஸஹோத³ர: (100) ।
பை⁴ஷ்ம்யாத்³யஷ்டாதி⁴கத்³வ்யஷ்டஸஹஸ்ரஸ்த்ரீவரேஶ்வர: (101) ॥ 35॥
ஸத்³கீ³யமாநஸத்கீர்தி: (102)ஸத்யகாம: (103)ஸதாங்க³தி: (104) ।
புராணபுருஷ: (105) பூர்ண: (106) பாவந: (107) பரமேஶ்வர: (108) ॥ 36॥
ப²லஶ்ருதி:-
ஏவம் கோ³லோகநாத²ஸ்ய ஶ்ரீக்ரு’ஷ்ணஸ்ய மஹாப்ரபோ: ⁴ ।
அஷ்டோத்தரஶதம் நாம்நாம் தி³வ்யம் ஸர்வார்த²ஸித்³தி⁴த³ம் ॥ 37॥
கு³ஹ்யாத்³கு³ஹ்யமித³ம் ஸ்தோத்ரம் ப்ரயதோ ய: படே²ந்நர: ।
ஶ‍்ரு’ணுயாத்³வா ஶுசிர்ந்நித்யம் ஸ க்ரு’ஷ்ணபத³வீமியாத் ॥ 38॥
இத்யாங்கி³ரஸே ஶ்ரீமந்நாராயணீயமாஹாத்ம்யே ஶ்ரீக்ரு’ஷ்ணாஷ்டோத்தரஶதகத²நம்

நாம த்ரு’தீயோऽத்⁴யாய: ।

